
>レr8 -5
পাইয়া ঢাকাতে পড়িতেছিলেন । তিনি একদিন বাড়ীতে আসিয়া শুনিতে পাইলেন যে, দ্বারকানাথ নরম্যাল স্কুলে পড়িয়া পণ্ডিত হইতে যাইবে । বড় দাদা স্থির করিয়াছিলেন যে, দ্বারকানাথকে ইংরাজী ‘শিখাইবেন না ; কিন্তু তিনি কিছুতেই তাহাতে মত দিলেন না। তঁহার ইচ্ছা ছিল যে, ছাত্ৰবৃত্তি পরীক্ষায় পাশ করিয়া দ্বারকানাথ ঢাকায় কোনও ইংরেজী স্কুলে পডেন। কিন্তু তঁহার এমন অর্থ ছিল না যে, তিনি দ্বারকনাথকে সাহায্য করিতে পারেন। যে টাকা স্কলাসিপ পাইতেন, তাহাতে নিজের কোনও রূপে চলিয়া যাইত । তিনি স্থির করিলেন যে, দ্বারকানাথ ঢাকাতে Gregory Free School-এ ভৰ্ত্তি হইয়া ইংরাজী পড়িবে। এই স্কুলটা ঢাকা আরমানিটোলায় সাহেবের বাটীতে ছিল।
১৮৬৮ খৃষ্টাব্দে দ্বারকানাথ গ্রামের বাঙ্গালা স্কুল ছাড়িয়া এই স্কুলের লাষ্টি ক্লাসে ভৰ্ত্তি হইলেন। সেই স্কুলে বাড়ী ( শুভাঢ্যা ) হইতে যাতায়াত করিয়া তিনি পড়িতে লাগিলেন। প্ৰথম ইংরাজী পড়িতে আরম্ভ করিয়া তাহার মনে বড় স্মৃৰ্ত্তি হইল আর শীঘ্র শীঘ্ৰ করিয়া এ, বি, সি, ডি ও স্পেলিং বই পড়িতে লাগিলেন। ধনদাদা ৬/ রামলাল রায় মহাশয় ( দ্বারকানাথের মধ্যম খুড়ার পুত্ৰ।) তখন Gregory স্কুলের লাষ্ট ক্লাসের মাষ্টার ছিলেন। তিনি তঁহার নিকট পড়িতে আরম্ভ করিলেন। বাড়ীতে আসিয়াও মন দিয়া পড়িতেন, এইরূপ কিছুকাল সেই স্কুলেই পড়িলেন। দ্বারকানাথের মধ্যম ভ্ৰাতা সে সময়ে এল-এ পরীক্ষা পাশ করিয়া বিশ টাকা স্কলাসিপ পাইতেন ও ঢাকা কলেজে পড়িতেন। থার্ড ইয়ার হইতে তিনি Gilchrist পরীক্ষা পাশ করিয়া স্কলাসিপ পাইয়া বিলাত যাওয়া ঠিক করিলেন। ছেলে বিলাত যাইবে শুনিয়া বাড়ীতে মা মহাকঁদোকাটি করিতে লাগিলেন । তিনি মাকে নানা প্ৰকার সান্তুনা দিয়া বিলাত যাওয়া স্থির করিলেন, কোনও প্ৰকার বাধা-বিঘ্ন মানিলেন না। তিনি তখন বিশ টাকা স্কলার্সিপ পাইয়া ফোর্থ ইয়ারে উঠিয়াছেন, সেই

		 এই পাতা শেষ সম্পাদিত হয়েছে ০৬:৫৪টার সময়, ২৬ নভেম্বর ২০১৬ তারিখে।
	লেখাগুলো ক্রিয়েটিভ কমন্স অ্যাট্রিবিউশন/শেয়ার-আলাইক লাইসেন্সের আওতাভুক্ত; এর সাথে বাড়তি শর্ত প্রযোজ্য হতে পারে। এই সাইট ব্যবহার করার মাধ্যমে, আপনি এটি ব্যবহারের শর্তাবলী ও এর গোপনীয়তা নীতির সাথে সম্মত হচ্ছেন।

